
Shri Krishnakritam Shrikrishnanarayana Stotram

ಶ್ರೀಕೃಷ್ಣಕೃತಂ ಶ್ರೀಕೃಷ್ಣನಾರಾಯಣಸ್ತೋತ್ರಂ

ಶ್ರೀಕೃಷ್ಣಸ್ತಂ ಕೃಷ್ಣನಾರಾಯಣಂ ಪುಪೂಜ ಸಾದರಂ ..೩೮..

ಸುರವಾಲಂ ಪೀತಪಟಂ ಕಂಚುಕಂ ಸ್ವರ್ಣತಾರಕಂ .

ಶಿರಸ್ತ್ರಾಣಂ ಸಕಲ್ಗಿಂ ಚಾವತಂಸಕೌ ಕೌಸುಮೌ ಶುಭೌ ..೩೯..

ಪುಷ್ಪಹಾರಾನ್ ಪಾರಿಜಾತಕೃತಾನ್ ದದೌ ಗಲೇಽರ್ಭಕಂ .

ಉಪಾನಹೌ ಸ್ವರ್ಣಸಾಧ್ಯೌ ಕೋಮಲೌ ಪ್ರದದೌ ತಥಾ ..೪೦..

ಛತ್ರಂ ಸುಚಾಮರೇ ರಮ್ಯೇ ರಶನಾಂ ಕುಂಡಲೇ ದದೌ .

ಮಣಿಂ ಕೌಸ್ತುಭಜಾತೀಯೋತ್ತಮಂ ಮಾಲಾಂ ಚ ಮೌಕ್ತಿಕೀಂ ..೪೧..

ದದೌ ಶ್ರೀಬಾಲಕೃಷ್ಣಾಯ ವಂಶೀಂ ದದೌ ಮೃದುಸ್ವರಾಂ .

ಯಷ್ಟಿಂ ಸಿದ್ಧಿಮಯೀಂ ಚಾಪಿ ದದೌ ಸಿಂಹಾಸನಂ ವರಂ ..೪೨..

ಏವಂ ಬಾಲಪ್ರಭುಂ ಕೃಷ್ಣಃ ಪೂಜಯಿತ್ವಾ ಸ್ತುತಿಂ ವ್ಯಧಾತ್ .

ಸರ್ವಸಾಕ್ಷಿನ್ನಮಸ್ತೇಽಸ್ತು ಸರ್ವಾವತಾರಕಾರಣ ..೪೩..

ಪುರುಷೋತ್ತಮ ಮುಕ್ತೇಶ ಪರಧಾಮನ್ ನಮೋಽಸ್ತು ತೇ .

ವರ್ತಮಾನಂ ಚ ಭೂತಂ ಚ ಭವಿಷ್ಯತ್ಸರ್ವಥಾ ಯತಃ ..೪೪..

ಅನ್ವಿತಂ ರಾಜತೇ ಸೌಮ್ಯಂ ಸುವ್ಯವಸ್ಥಂ ಕ್ರಮಾನುಗಂ .

ಅನನ್ವಿತಃ ಪ್ರಶಾಸ್ತಾ ತ್ವಂ ತಸ್ಮೈ ದೇವಾಯ ತೇ ನಮಃ ..೪೫..

ಅನಂತಾಃ ಶಕ್ತಯಸ್ತೇಽತ್ರ ಕುಷ್ಣನೃಸಿಂಹರೂಪಿಷು .
ರಾಧಾರಮಾಶ್ರೀಸ್ವರೂಪಾಸ್ತಂ ನಮಾಮಿ ಪರೇಶ್ವರಂ ..೪೬..

ಅಹಂ ಮೇ ಧಾಮ ಗೋಲೋಕಸ್ತಥಾ ನಾರಾಯಣೋ ರಮಾ .

ಶ್ರೀರ್ವೈಕುಂಠಂ ಚಾಮೃತಂ ಸತ್ಪದಂ ಯಸ್ಮಾತ್ಪ್ರವರ್ತತೇ ..೪೭..

ಅಕ್ಷರಂ ಧಾಮಯಸ್ಯಾಽಗ್ರೇ ಸಮೂರ್ತಂ ಸೇವಕಂ ಸದಾ .

ಈಶ್ವರಾ ಅವತಾರಾಶ್ಚ ಯದಂಶಗುಣಭೂಷಣಂ ..೪೮..

ವ್ಯೂಹಾಶ್ಚೇಶ್ವರಪಾಲಾಶ್ಚ ಲೋಕಪಾಲಾ ಮಹರ್ಷಯಃ .
ಕ್ರತೂಚ್ಛ್ರಯಾಃ ಸುರಾ ಯಸ್ಯ ಗುಣೈಕೈಕಾಂಶಮೂರ್ತಯಃ ..೪೯..

ಭವಂತೀಹ ತು ಸಂಸಾರೇ ತಂ ನಮಾಮಿ ಪರೇಶ್ವರಂ .

ಅಂತರಾತ್ಮನ್ನನಂತಾತ್ಮನ್ಮದಾತ್ಮಁಸ್ತೇ ನಮೋ ನಮಃ ..೫೦..

ತ್ವಂ ಪರಾತ್ಮನ್ ಲೋಕಸಾಕ್ಷಿನ್ನನಂತೇಶ ನಮೋಽಸ್ತು ತೇ .

ಶ್ರೀಕೃಷ್ಣಕೃತಂ ಶ್ರೀಕೃಷ್ಣನಾರಾಯಣಸ್ತೋತ್ರಂ

ಸರ್ವಜ್ಞ ತ್ವಂ ಪರಮೇಷ್ಠಿನ್ ಜ್ಞಾನಜ್ಞೇಯ ನಮೋಽಸ್ತು ತೇ ..೫೧..

ಆದಿದೇವ ದುರಾರಾಧ್ಯ ಪರಮೇಶ್ವರ ತೇ ನಮಃ .
ಮಹಾಯೋಗೇಶ್ವರ ಸಾಧೋ ದಯಾಲೋ ತೇ ನಮೋ ನಮಃ ..೫೨..

ಪರಜ್ಯೋತಿರ್ವಷಟ್ಕಾರ ಸ್ವಾಹಾಕಾರ ನಮೋಽಸ್ತು ತೇ .

ಸರ್ವದರ್ಶನ ಸಂವರ್ತಾಽಗ್ನಿಷೋಮಾತ್ಮನ್ನಮೋಽಸ್ತು ತೇ ..೫೩..

ಮಹಾರಾಜಿಕ ಸಿದ್ಧಾರ್ಚ್ಯ ಹಿರಣ್ಯವಾಹ ತೇ ನಮಃ .
ಮಂಜುಕೇಶಿನ್ ಬಾಲಕೇಶಿನ್ ದಯಾದೇಶಿನ್ನಮೋಽಸ್ತು ತೇ ..೫೪..

ವಿಭೋಯಾಜ್ಞಿಕಯಜ್ಞೇಶ ಭಕ್ತಾನುಕಂಪ ತೇ ನಮಃ .
ಪ್ರಸೀದ ಶ್ರೀಕೃಷ್ಣನಾರಾಯಣ ತುಭ್ಯಂ ನಮೋ ನಮಃ ..೫೫..

ಇತ್ಯುಕ್ತ್ವಾ ಶ್ರೀಕೃಷ್ಣದೇವೋ ನತ್ವಾ ರಾಧಾ ತಥಾ ಪ್ರಭುಂ .

ಯಯತುಃ ಶ್ರೀಕಂಭರಾಯಾಃ ಸನ್ನಿಧೌ ಭುವನಾಂತರೇ ..೫೬..

ಇತಿ ಶ್ರೀಲಕ್ಷ್ಮೀನಾರಾಯಣೀಯಸಂಹಿತಾಯಾಃ ತ್ರೇತಾಯುಗಸಂತಾನಾತ್ಮಕಸ್ಯ
ದ್ವಿತೀಯಖಂಡೇ ೩೯-ಅಧ್ಯಾಯಾಂತರ್ಗತಂ ಶ್ರೀಕೃಷ್ಣಕೃತಂ

